
გიორგი ხახალეიშვილი  
დიპლომირებული მედიკოსის ინგლისურენოვანი 
ერთსაფეხურიანი პროგრამა 
კავკასიის მედიცინის სკოლა 
ჰელენიკის საერთაშორისო უნივერსიტეტი, საბერძნეთი 
 
 
მოხარული ვარ, რომ შესაძლებლობა მქონდა მონაწილეობა მიმეღო Erasmus+ის 
პროგრამაში და გამეტარებინა ერთი აკადემიური სემესტრი საბერძნეთში,ქალაქ 
თესალონიკში. მაშინ, როდესაც პირველად დავინტერესდი Erasmus+ პროგრამით, 
ვიცოდი, რომ ეს იქნებოდა შესაძლებლობა არა მხოლოდ აკადემიური განვითარების, 
არამედ საკუთარი თავის გამოცდისა და ახალი გამოწვევების წინაშე დადგომის. 
ყოველთვის მქონდა სურვილი უცხო ქვეყანაში მცხოვრები სტუდენტის როლში ყოფნისა, 
ამ პროგრამის ფარგლებში კი ჩემი ოცნება რეალობად იქცა. 

 
განსაკუთრებით ღირებული იყო საბერძნეთში მიღებული ევროპული 
გამოცდილება.შევისწავლე საბერძნეთის ჯანდაცვის სისტემა, მოვინახულე 
თესალონიკის წამყვანი საავადმყოფოები და დავაკვირდი მათ ორგანიზაციულ 
სტრუქტურასა და პაციენტზე ზრუნვის მიდგომებს. ეს გამოცდილება, როგორც 
სამედიცინო სტუდენტისთვის, ჩემთვის უდიდეს პრაქტიკული ცოდნის წყაროდ იქცა.ეს 
ყოველივე ძალიან დამეხმარა როგორც სამედიცინო სტუდენტს, სხვადასხვა ქვეყნის 
გამოცდილების შედარებასა და პრაქტიკული ხედვის გაფართოებაში. 

 
გარდა პროფესიული გამოცდილებისა, Erasmus-მა დიდი როლი ითამაშა ჩემს 
კულტურულ და სოციალურ განვითარებაში. გავიცანი სტუდენტები და პროფესორები 
სხვადასხვა ქვეყნებიდან როგორებიცაა-პოლონეთი, პორტუგალია, ლიტვა, 
ჩრ.მაკედონია, ირლანდია, რუმინეთი, იორდანია, რომლებთანაც დღემდე ვინარჩუნებ 
კონტაქტს. ეს ურთიერთობები არა მხოლოდ მეგობრულ, არამედ პროფესიულ 
კავშირებადაც ჩამოყალიბდა, რაც მომავალში თანამშრომლობისა და გამოცდილების 
გაზიარების შესაძლებლობას მაძლევს. 

 
დღეს დარწმუნებით ვამბობ, რომ Erasmus+ პროგრამაში მონაწილეობა იყო ერთ-ერთი 
საუკეთესო გადაწყვეტილება ჩემს ცხოვრებაში. მან მასწავლა დამოუკიდებლობა და 
ახალი გამოწვევების დაძლევა.ეს გამოცდილება უკვე რეალურად მეხმარება და მჯერა, 
მომავალ პროფესიულ გზაზეც დიდ როლს ითამაშებს . 

 
 
 
 
 
 
 
 
 
 
 
 
 
 


